
[bookmark: _Hlk191516879][bookmark: _Hlk191522487]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	03.03.2025թ․

	
	N 01/34-3/4693-2025

	  	Նախագծի 2-րդ կետի 1-ին ենթակետի համաձայն նախատեսվում է 10.11.2023թ. ՀՀԿԳՄՍՆԳՀԾՁԲ-23/68 պայմանագրով նախատեսված պարտավորությունները կատարած «Լիլ-Ռուզ» ՍՊԸ-ին տրամադրել 123.75 հազ. դրամ՝ բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ որպես գնում չհանդիսացող ծախս (ԳՉԾ), սակայն վերոնշյալ պայմանագրի շրջանակներում 2024թ.  կազմակերպությանը վճարվել է 866.25 հազ. դրամ, որի վերաբերյալ էլեկտրոնային գնումների համակարգում առկա է նաև նշված գումարի չափով հանձման-ընդունման արձանագրություն, գումարը վճարվել է հիշյալ կազմակերպությանը՝ 2024թ.: 
	Հարկ է նշել, որ վերոնշյալ պայմանագիրը կնքվել է 900.0 հազ. դրամ արժեքով և  չվճարված գումարի չափը կազմում է 33.75 հազ. դրամ, որի վերաբերյալ համակարգում առկա չէ  հանձնման-ընդունման արձանագրությունը: Ընդ որում, պետք է արձանագրել, որ ՀՀ կառավարության 04.05.2017թ. N 526-Ն որոշմամբ հաստատված կարգի 110-րդ կետի համաձայն՝ էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված գործողություններն իրականացվում են էլեկտրոնային գնումների համակարգի միջոցով: 
	Չի ընդունվել

ՀՀԿԳՄՍՆԳՀԾՁԲ-23/68-Հ3 համաձայնագրով պայմանագրի գինը ավելացվել է 90.0 հազար դրամով, համաձայնագիրը հաշվառված է գնումների էլեկտրոնային համակարգում։ Հետևաբար, պայմանագրից չվճարված գումարը կազմում է 123.75 հազար դրամ /կցվում է մանրամասն հաշվարկ/։



	   Նախագծի 2-րդ կետի 2-րդ ենթակետի համաձայն՝ նախատեսվում է 10.04.2024թ. ՀՀԿԳՄՍՆԳՀԱՇՁԲ-24/38 պայմանագրով նախատեսված պարտավորությունները կատարած «Շին Գրիգ» ՍՊԸ-ին տրամադրել 1,410.55 հազ. դրամ՝ բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ որպես գնում չհանդիսացող ծախս (ԳՉԾ), սակայն վերոնշյալ պայմանագրի շրջանակներում 2024թ. կազմակերպությանը վճարվել է 34,980.96 հազ. դրամ, որի վերաբերյալ էլեկտրոնային գնումների armeps/ppcm համակարգում նշված տեղեկատվության համաձայն առկա են համապատասխան հանձնման-ընդունման արձանագրությունները: Գումարն ամբողջությամբ վճարվել է կազմակերպությանը:
	Չի ընդունվել
Պայմանագրի գնի ավելացման համար ընդունվել է ՀՀ կառավարության 12.12.2024թ–ի N 1973-Ն որոշումը (կետ 8, ենթակետ 1), սակայն որոշման շրջանառման ընթացքում ավարտվել է աշխատանքների կատարման վերջնաժամկետը և համաձայնագիր չի կնքվել։ Այդ իսկ պատճառով սույն Նախագծի 3–րդ կետի 1–ին ենթակետով սահմանված է թույլտվություն նշված համաձայնագիրը կնքելու համար։ Ընդ որում նշված ենթակետում շեշտադրվում է, որ թույլտվությունը տրվում է Նախագծի 2-րդ կետի 2-րդ ենթակետի կատարումն ապահովելու նպատակով /կցվում է մանրամասն հաշվարկ/։

	   Նախագծի 3-րդ կետի 2-րդ ենթակետի համաձայն՝ նախատեսվում է Նախագծի  հավելված 4-ով հատկացվող 84,898.5 հազ. դրամը վճարել «Հ. Թումանյանի թանգարան» ՊՈԱԿ-ին ամրացված շենքի վերակառուցման կապալային աշխատանքների դիմաց «ԿԻՐ-ՔԱՐ» ՍՊԸ-ին՝ 29․11․2024թ. ներկայացված կատարողական ակտերի հիման վրա: Էլեկտրոնային գնումների համակարգում նշված ընկերության հետ 2024թ. չի հայտնաբերվել կնքված պայմանագիր: Նկատի ունենալով նշվածը հայտնում ենք, որ դիրքորոշում հնարավոր կլինի ներկայացնել կնքված պայմանագրերի տվյալները բացահայտվելու և ՖՆ-ում հաշվառված լինելու պարագայում:
	Ընդունվել է ի գիտություն
Պայմանագիրը կնքվել է 2023թ–ին և 2024թ–ին համաձայնագիր չի կնքվել՝ պայմանավորված տեխնիկական առաջադրանքի փոփոխությամբ (վերակառուցումից փոխվում է կառուցման, ինչը արտացոլված է նաև սույն Նախագծում)։ «Գնումների մասին» օրենքի 15–րդ հոդվածի 6–րդ մասի և ՀՀ կառավարության 04.05.2017թ–ի N 526-Ն որոշման 33–րդ կետի 12–րդ ենթակետի 2–րդ պարբերության համաձայն՝ պայմանագիրը համարվում է լուծված։ Այդ իսկ պատճառով Նախագծում ներառվել է 3–րդ կետի 2–րդ ենթակետը, որով թույլատրվում է կապալառուին կատարել վճարում՝ կատարողական ակտերին համապատասխան։ Պայմանագրին կից համաձայնագրի կնքման, այսինքն պայմանագրի ներկայումս ուժի մեջ լինելու դեպքում նման դրույթի կարիք չէր առաջանա։

	    Նախագծով ներկայացված նվազեցումները հնարավոր չէ կատարել, վերջինում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
	Ընդունվել է ի գիտություն
Քանի որ Նախագիծը մշակվել էր և ներկայացվել էր ՖՏԿ–ի նիստի հրատապության կարգով և ժամկետներով պայմանավորված հնարավոր չի եղել նվազեցումները կատարել։ 
Մինչև ՀՀ կառավարության  նիստին ներկայացնելը բոլոր նվազեցումները կկատարվեն։

